
INTRODUCCIÓN 
 
Este documento presenta o procedemento para obter datos das estacións meteorolóxicas 
xestionadas por MeteoGalicia. 
 
  
ACCESO OS DATOS 
 
Para obter información das estacións meteorolóxicas, dende a páxina web principal de 
MeteoGalicia www.meteogalicia.es, hai que seguir estes pasos: 
 
Na páxina principal, á dereita hai unha caixa co nome de INFORMES METEOROLÓXICOS  
 
Pínchase na opción “ Acceso a datos ” , chegándose a seguinte ventá: 

Nesta páxina, selecciónase primeiro a provincia do lugar onde se quere obter a información. Na 
esquerda, aparecen os concellos nos que se teñen estacións meteorolóxicas e na dereita o 
nome das estacións que hai nese concello.  
 
Por exemplo, no caso de que se requiran os datos da estación situada en Santiago de 
Compostela, pinchase en Santiago-EOAS e se accede á seguinte pantalla. 
 
 

 
 
 Aquí selecciónanse as datas que se queren consultar, é importante poñer sempre na 
data final un día máis do último do que se quere obter información. Así, por exemplo, se se 
quere consultar o mes de Abril de 2010 hai que poñer en data inicial 1/04/2010 e en data final 
1/05/2010.  

Existen dous posibles formatos dos datos, en XML e en Táboas de datos, esta última opción 
aparece por defecto.  
 
Tamén se pode escoller a escala temporal das variables: dezminutais, diarias e mensuais, na 
opción Tipo de Consulta. 

 
Por último escóllense as variables que se desexan consultar e unha vez seleccionadas 
prémese en consultar .  

 
Na parte superior indícase que os datos están en horario UTC, esto quere dicir que dende ó 
último domingo de outubro ó último domingo de marzo hai que sumar unha hora á hora UTC, 
para obter a hora local, mentres que no resto do ano hai que sumar dúas horas. 

 
Se por exemplo, se consultan os datos de velocidade do vento e refacho máximo na estación 
de Santiago-EOAS dende o 1 ó 10 de Abril de 2010 chégase á ventá: 
 

 
 
  
Neste tipo de consulta faise fincapé nas unidades das variables meteorolóxicas.  

Dúas aclaracións: 
 
 A información en m/s pásase a km/h multiplicando por 3.6 
 
 As unidades de precipitación son milímetros (mm) ou litros por metro cadrado (L/m2), 
ambas unidades equivalentes. 
 
A información que aparece en pantalla pode presentarse de distintas formas pinchando nas 
opcións: 
 

 
 
A opción Amosar os datos cos parámetros distribuídos en colu mnas , mostra a información 
cos datos distribuídos en columnas. Así, se no exemplo anterior se preme esta opción aparece: 

Os datos tamén se poden extraer en formato texto e en formato XML, ou copialos 
seleccionándoos e pegándoos noutro documento.  

 
Destácase a opción informe en PDF , cando se elixe esta opción, a consulta dos datos 
requiridos aparece nunha táboa. As páxinas do documento teñen os membretes da Xunta de 
Galicia e de MeteoGalicia. Esta ferramenta é moi útil cando o que se necesita é un informe dos 
datos sen taxas. Seguindo co exemplo, o premer nesta opción obtense: 

MeteoGalicia 

Consellería de Medio Ambiente, Territorio e Infraes truturas 

Secretaría Xeral de Calidade e Avaliación Ambiental  

Xunta de Galicia  

